
आग से वनों का विनाश
3540. 	श्रीमती सरोजिनी हेम्ब्रम: 
	क्या पर्यावरण, वन और जलवायु परिवर्तन मंत्री यह बताने की कृपा करेंगे कि:
(क) 	क्या सरकार को इस बात की जानकारी है कि देश के विभिन्न भागों में जाने-अनजाने आग 	से व्यापक स्तर पर वन क्षेत्रों को नष्ट किया जा रहा है;
(ख) 	यदि हां, तो सरकार द्वारा आग से वनों के ऐसे बड़े क्षेत्र को नष्ट होने से रोकने तथा आग पर
	नियंत्रण करने के लिए क्या-क्या कदम उठाए गए हैं; और
(ग) 	क्या सरकार ने इस तरह की गतिविधियों में जानबूझकर शामिल होने वाले अपराधियों के 	विरुद्ध सख्त कार्रवार्इ आरंभ कर दी है?
उत्‍तर
पर्यावरण, वन और जलवायु परिवर्तन राज्‍य मंत्री (स्‍वतंत्र प्रभार)
(श्री अनिल माधव दवे)
(क) और (ख)	भारत में वन अग्नि प्रवण होते हैं । भारतीय वन सर्वेक्षण (एफएसआई), देहरादून की भारत वन स्थिति रिपोर्ट 2015 के अनुसार, लगभग 14 प्रतिशत वन अग्नि प्रवण हैं । 
दावानल सहित विभिन्‍न खतरों से वनों का संरक्षण और प्रबंधन प्राथमिक रूप से राज्‍य/संघ राज्‍य क्षेत्र सरकारों का दायित्‍व है । दावानल के निवारण तथा नियंत्रण के लिए राज्‍यों/संघ राज्‍य क्षेत्रों द्वारा अग्नि रेखाओं का सृजन तथा अनुरक्षण, वॉच टावरों का निर्माण, अग्नि रक्षकों की नियुक्ति, संयुक्‍त वन प्रबंधन समितियों (जेएफएमसी) को सहायता, जल भण्‍डारण संरचनाओं का निर्माण, अग्नि शामक उपकरणों की प्राप्ति, अग्नि मानचित्रण तथा अग्नि प्रबंधन योजना की तैयारी और दावानल के बारे में जागरूकता का सृजन इत्‍यादि जैसे विभिन्‍न उपाय किए जाते हैं । मंत्रालय द्वारा केन्‍द्रीय प्रायोजित वन प्रबंधन तीव्रीकरण स्‍कीम के अन्‍तर्गत वित्‍तीय सहायता उपलब्‍ध कराकर राज्‍य/संघ राज्‍य क्षेत्रों के ऐसे प्रयासों का अनुपूरण किया जाता है । 
(ग)	संबंधित राज्‍य/संघ राज्‍य क्षेत्र सरकारों द्वारा इस प्रकार की गतिविधियों में लिप्‍त दोषियों के विरुद्ध वर्तमान अधिनियमों/नियमों और विनियमों के अनुसार कार्रवाई की जाती है । 
******
